
;;siak::kima HearltF;;
འབྲས་ལྗོངས་ རྒྱལ་ཁབ་ ཁྲིམས་ལུགས་ གཅུ༹ག་ལག་ སློབ་གཉེར་ཁང་ 

གསར་པོའི་ སྒོ་ཕྱེ༹།

སྒང་ཏོག་ དབྱིན་ཟླ་ ༩་ཆེ༹ས་ ༤ཿ 

འབྲས་ལྗོངས་ རྒྱལ་ཁབ་ ཁྲིམས་

ལུགས་ གཅུ༹ག་ལག་ སློབ་གཉེར་

ཁང་ གསར་པོའི་ སྒོ་ཕྱེ༹་ ལས་རིམ་ 

གྲུབ་འབྲས་ ལེགམ་ ཐོན་བོ་ ཨིན།་

སྒོ་ཕྱེ༹་ ལས་རིམ་འདི་ ཤར་ འབྲས་

ལྗོངས་ཀྱི་ ཨ་སམ་ གླི་མཇེ༹ར་གྱི་ སི་

ཀོང་ ས་གནས་ན་  གོ་སྒྲིགས་ རྐྱབས་

པོ་ སྦད། ལས་རིམ་ སྐུ་མགྲོན་ གཅོ༹་

བོ་ ནང་ལས་ གཅོ༹་སྤྱི་ བློན་པོ་ སྐུ་

ཞབས་ པྲེ༹མ་སིང་ ཏ་མང་ བྱོན་བོ་ 

ཨིན་ནི་ ལས་རིམ་ན་ གེལ་ཆེ་དྲགས་ 

དགོན་གནས་ བློན་པོ་ཀིས་ སྲིད་སྐྱོང་མཆོག་ལོ་ མཇལ་བོ།

སྒང་ཏོག་ དབྱིན་ཟླ་༩ ་ཆེ༹ས་
༤ཿ འབྲས་ལྗོངས་ གཞུང་གི་ མི་
སེར་ འཕྲོད་བསྟེན་ བཟོ་ལས་ 
དང་ མཐུང་ཆུ་ ཐོན་ཁུངས་ དང་ 
དགོན་གནས་ ལེ་ལག་གི་ བློན་པོ་ 
སྐུ་ཞབས་ བསོད་ནམ་ བླ་མ་ཀིས་ 
ཆེ༹ས་ ༤ གཟའ་ ཕུར་པོ་ ཉིན་ཆེ༹་ 
སྲིད་སྐྱོང་ གཞུང་ གཟིམ་ཤ་ན་ 
སྲིད་སྐྱོང་ སྐུ་ཞབས་ ཨོམ་ པར་
ཀས་ མ་ཐུར་ མཉམ་པོ་ མཇལ་
བོ་ གནང་བོ་ སྦད།མཇལ་བོའི་ 
ཤོར་ན་ བློན་པོ་ མཉམ་པོ་ བྱང་ 
རྗོ༹ང་ཁག་གི་ ཁ་སྣོད་ སྲིད་ དྲུང་
ཡིག་ སྐུ་ཞབས་ ཕུར་བ་  བྷུ་ཊི་

ཡ་ ཡང་ ཡོད་པོ་ སྦད། འདེ་རང་ 

མཇལ་བོའི་ ལས་རིམ་ སྐབས་ན་ 

བློན་པོ་ཀིས་ ལུགས་སྲོལ་ དོན་

བཞིན་ སྲིད་སྐྱོང་མཆོག་ལོ་ སྒང་

ཏོག་གི་ གཅུ༹ག་ལག་ཁང་ ཕོ་བྲོང་

ན་ གོ་སྒྲིགས་ དཔང་ལྷ་ གསོལ་ 

དུས་སྟོན་ན་ ཐུགས་འགན་ བཞེས་

པོའི་ དོན་ལོ་  བདན་ཞུས་ ཕུལ་

བས་ བཅར་བོ་ སྦད། སྲིད་སྐྱོང་ 

མཆོག་གིས་ ཡང་ ཞལ་བཞེས་ 

གནང་བོའི་ མཉམ་པོ་ ལས་རིམ་ 

གྲུབ་འབྲས་ དོན་ལོ་ བཀྲ་ཤིས་ 

བདེ་ལེགས་ ཡང་ གནང་བོ་ སྦད།

གཅོ༹་སྤྱི་ བློན་པོ་ཀིས་ ཨོ་དྷི་ས་ཀྱི་ སྲིད་སྐྱོང་ མཆོག་ 

མཉམ་པོ་ མཇལ་བོ།
གཅོ༹་སྤྱི་ བློན་པོ་ཀིས་ ཨོ་དྷི་ས་ གཅོ༹་སྤྱི་ བློན་པོ་ མཉམ་པོ་ མཇལ་བོ།

ཨོ་དྷི་ས་ དབྱིན་ཟླ་ ༨ ཆེ༹ས་༢༨ཿ 

འབྲས་ལྗོངས་ཀྱི་ གཅོ༹་སྤྱི་ བློན་

པོ་ སྐུ་ཞབས་ པྲེ༹མ་སིང་ ཏ་མང་

གིས་ དབྱིན་ཟླ་ ༨ ཆེ༹ས་༢༨ ཉིན་

ཆེ༹་ བྷུ་བན་སྭར་ཀི་ སྲིད་སྐྱོང་ 

གཟིམ་ཤ་ན་ ཨོ་དྷི་ས་ཀྱི་ སྲིད་

སྐྱོང་ མཆོག་ སྐུ་ཞབས་ ཧ་རི་ བ་

བུ་ ཀམ་བྷ་པ་ཏི་ མཉམ་པོ་་ཡང་ 

མཇལ་བོ་ གནང་བོ་ སྦད།མཇལ་

བའི་ ཆོ༹གས་འདུ་ སྐབས་ན་ གཅོ༹་

སྤྱི་ བློན་པོ་ཀིས་ མངའ་སྡེ་ ལོ་

འཁོར་ ལྔ་བཅུ་ ལངས་པོའི་ དུས་

སྟོན་ ཤོར་ན་ ཁྱབ་སྒྲགས་ བྱ༹ས་

བའི་ དངུལ་སྟོང་ ལྔ་བཅུ་ གསོལ་

རས་ འདི་ ཁོང་ལོ་ ཕུལ་བོ་ སྦད།

ཨོ་དྷི་ས་ དབྱིན་ཟླ་ ༨ ཆེ༹ས་༢༨ཿ 

འབྲས་ལྗོངས་ཀྱི་ གཅོ༹་སྤྱི་ བློན་

པོ་ སྐུ་ཞབས་ པྲེ༹མ་སིང་ ཏ་

མང་གིས་ དབྱིན་ཟླ་ ༨ ཆེ༹ས་༢༨ 

ཉིན་ཆེ༹་ བྷུ་བན་སྭར་ཀི་ མངའ་

སྡེ་ མགྲོན་ཁང་ན་ ཨོ་དྷི་ས་ ཀྱི་ 

གཅོ༹་སྤྱི་ བློན་པོ་ སྐུ་ཞབས་ མོ་

ཧན་ ཆར་ནན་ མ་ཇི་ཧི་ མཉམ་པོ་ 

མཇལ་བོ་ གནང་བོ་ སྦད།མཇལ་

བའི་ ཆོ༹གས་འདུ་ སྐབས་ན་ གཅོ༹་

སྤྱི་ བློན་པོ་ཀིས་ མངའ་སྡེ་ ལོ་

འཁོར་ ལྔ་བཅུ་ ལངས་པོའི་ དུས་

སྟོན་ ཤོར་ན་ ཁྱབ་སྒྲགས་ བྱ༹ས་

བའི་ དངུལ་སྟོང་ ལྔ་བཅུ་ གསོལ་

རས་ འདི་ ཁོང་ལོ་ ཕུལ་བོ་ སྦད།

 དཔང་ལྷ་ གསོལ།

ཨོ་རྒྱན་ སངས་རྒྱས་ གཉིས་པའི་ 

གུ་རུ་ རིན་པོ་ཆེ་ཀི་ བྱིན་གྱིས་ 

བརླབས་པའི་ སྦས་ཡུལ་ འབྲས་

མོ་ལྗོངས་ འདིར་ ལྷོ་ནུབ་ སྦས་

ཡུལ་ འབྲས་མོ་ལྗོངས་སེ་ ཁྱད་

པར་དུ་ འཕགས་པའི་ མཁའ་

སྤྱོད་ སྤྲུལ་པའི་ གནས་ཆེན་ ཁྱད་

པར་ཅན་ འདིའི་ནང་ བསྟན་པོ་ 

སྔ་དར་ བར་དར་ དང་ ཕྱི་དར་ 

གསུམ་ བྱུང་བའི་ ལས་ བསྟན་

པོ་ ཕྱི་དར་གྱི་ དུས་སུ་ ལུང་ཟིན་ 

སྤྲུལ་པའི་ རྣལ་འབྱོར་ མཆེད་བཞི་ 

བྱོན་པའི་  ནང་ལས་  འབྲས་

མོ་ལྗོངས་ འདིའི་ མངའ་བདག་ 

ཆོས་རྒྱལ་ ཕུན་ཆོ༹གས་ རྣམ་རྒྱལ་

གྱི་ གདུང་རབས་ རྒྱ་གར་གྱི་ ཆོས་

ཀྱི་ རྒྱལ་པོ་ ཨིན་ བྷོ་དྷི་ཀི་ ཆེ་

འབྲིང་ ཆུང་གསུམ་ལས་ བྱུང་

བའི་ རྒྱ་གར་གྱི་ ཆོས་ཀྱི་ རྒྱལ་པོ་ 

ཆུང་བོ་ལས་ ཆད་པའི་ ལས་སྨོན་

གྱིས་ མཐུན་ཡུལ་ འབྱོར་སྡེ་ ལྷའི་ 

གདུང་བརྒྱུད་ ཨོ་འདི་ ཁམས་ མི་

ཉག་ལོ་ རྒྱལ་རབས་ ཉི་ཤུ་ རྩ་

ལྔ་བར་ རྒྱལ་སྲིད་ བསྐྱོངས་སྡི་ 

བཞུགས། ཆོས་རྒྱལ་ གསུམ་པོ་ 

ཕྱག་རྡོར་ རྣམ་རྒྱལ་ འདི་ འབྲས་

ལྗོངས་ཀྱི་ མངའ་བདག་ ལེགས་

ཤོས་ འདི་ ཨིན། ཁོང་ མི་གཤིག་ 

ལེགས་པོ་ དང་ ཕྱག་ལས་ལོ་ 

ཧུར་ཐག་ དང་ བརྩོན་གྲུས་ སྦོམ་

པོ་ གནང་ མཁན་ གཅིག་ ཨིན། 

ཁོང་ ནང་པོའི་ ཆོས་ལོ་ དད་པོ་ 

ཆེ་དྲགས་ ཡོད་པོ་ མི་ཆ༹ད་ གར་

ཆམས་ལོ་ ཡང་ ཐུགས་ མཉེས་

དྲགས་ ཡོད། ཁོང་གིས་ འབྲས་

ལྗོངས་ཀྱི་ དཔང་ལྷ་ གསོལ་གྱི་ 

དཔང་བསྟོད་ འཆམས་ འདི་ཡང་ 

གསར་པོ་ དབུ་གཅུ༹གས་ འདི་

ལས་ བཟུང་སྡི་ ལོ་ལྟར་ ཟླ་བོ་ 

བདུན་པའི་ ཆེ༹ས་༡༥ ཉིན་ཆེ༹་ སྒང་

ཏོག་གི་ ཕོ་བརྔ་ གཅུ༹ག་ལག་ཁང་

གི་ ནང་ལོ་ དཔའ་བོ་ འཆམས་

ཅུ༹་ སྟོན་བའི་ སྲོལ་ཅུ༹་ གཅུ༹གས་

ཀོ་ སྦད།ཨོ་ན་ལས་ ལོ་ལྟར་ ཟླ་

བོ་ བདུན་པའི་ ཆེ༹ས་ བཅོ་ལྔའི་ 

ཉིན་ཆེ༹་ དཔང་པའི་ ལྷ་མགསོལ་

ཤད་ཀྱི་ དམ་བཅའ་ གནང་བོ་ མི་

ཆ༹ད་ འབྲས་ལྗོངས་ཀྱི་ ཡུལ་ལྷ་ 

གཞི་བདག་ གཅོ༹་བོ་ ཕུ་ གངས་

ཆེན་ མཇོ༹ད་ལྔ་ དང་ མདའ་ ཡབ་

བདུད་ དཔང་པར་ བཞག་སྟི་ 

གནམ་ འཁོར་ལོ་ མ་གཞི་བར་ 

དང་ མདའ་ གཅ༹ང་ཆུ་ མ་ཁོམས་

བར་ ལྷོ་མན་  རིགས་ གཉིས་ཀྱི་ 

བར་ན་ མཐའ་དམ་ འགྱུར་ཤད་ 

མེད་པའི་ དོན་ལོ་ ལོ་ཐོག་ གསར་

པོ་  དང་ ཤིང་འབྲས་ གསར་

པོ་  དང་ ཤིང་འབྲས་ གསར་

པོའི་ ཆོ༹གས་ སྒ་ གུར་ཤིང་ དང་ 

དུང་ཆང་ གསར་པོའི་  མཆོད་

པོའི་ དང་ ཐོག་ཕུད་ཅུ༹་ འགྱོམས་

སྡི་ ཟླ་བོ་ བདུན་པའི་ ཆེ༹ས་ བཅོ་

ལྔའི་ ཉིན་ཆེ༹་ ལྷོ་མན་ རིགས་གྱི་  

ནང་ལས་ རིམ་པོ་ བཞིན་ བླ་

མ་ དབུ་ཆོས་ དང་ མོན་ རིགས་

ཀྱི་  ནང་ལས་ མོན་ རྟ་ས་ ལབ་

མཁན་གྱི་ རིགས་བརྒྱུད་ ལས་

ཆད་པའི་ བོན་ འབོང་ཐིང་པོ་ཅུ༹་

ཀིས་  ལོ་ལྟར་ ཟླ་བོ་ བདུན་པོའི་ 

ཆེ༹ས་ བཅོ་ལྔའི་ ཉིན་ཆེ༹་ དཔང་

ལྷ་ གསོལ་ གསོལ་ཤད་ཀྱི་ དམ་

བཅའ་ བཞག་ཀོ་ གནང་བོ་ སྦད།

སྐུ་མགྲོན་ ནང་ལས་ འབྲས་ལྗོངས་ 

ཐོག་རིམ་ ཁྲིམས་ཁང་གི་ གཅོ༹་བོ་ 

ཁྲིམས་དཔོན་ བིས་ཝ་ ནཏ་ སོམ་མ་ 

དར་ ཡང་ བྱོན་བོ་ སྦད།ལས་རིམ་ལོ་ 

བཟུང་འབྲེལ་ གནང་བཞེས་ གཅོ༹་

སྤྱི་ བློན་པོ་ཀིས་ ཐོག་རིམ་ ཁྲིམས་ 

ཤེས་རིག་གི་ སྒོམ་ ཕྱེ༹་བོའི་ གཏམ་ 

གསུང་བཞེས་ གཅུ༹ག་ལག་ཁང་ འདི་ 

བརྒྱུད་སྟི་ ཁྲིམས་ལུགས་ ཐབས་

ཤེས་ དང་ གླ་གཡོག་གི་ གོ་སྐབས་

ཅུ༹་ སྒྲ་སྒྲིགས་ བྱ༹ས་སྒད་ ཨིན།འདིའི་ 

མངའ་སྡེ་ཀི་ ཁྲིམས་ལུགས་ཅུ༹་ན་ 

ཐུགས་འགན་ རྒྱ་ཆེ་དྲགས་ བཟོ་

ཤད་ ཨིན།གཅུ༹ག་ལག་ཁང་འདི་

ཀྱི་ འབྲས་ལྗོངས་ཀྱི་ སློབ་ཕྲུག་ཅུ༹་

ལོ་ ཐུགས་གཟིགས་ གནང་སྡི་ བྷི་

ཨེ་ ཨེལ་ཨེལ་ དང་ཨེལ་ཨེལ་ཨེ་

ཨེམ་ འདེམ་ སློབ་ཆ༹ན་ ཤེས་རིག་ 

འབྲས་ལྗོངས་ རྒྱལ་ཁབ་ ཁྲིམས་ལུགས་་་་་་་་་་་་

ལས་རིམ་ཅུ༹་ འབྱ༹མ་ བཅུ༹ག་ མྱོང་

པོ་ ཨིན། གཅུ༹ག་ལག་ཁང་གི་ ས་

གནས་ཅུ༹འི་ ཡར་རྒྱས་ཅུ༹་ མ་ལག་ར་

ང་ ཐོན་བཞིན་ ཡོད་པོ་ སྦད།གཅོ༹་

སྤྱི་ བློན་པོ་ཀིས་ གཅུ༹ག་ལག་ སྐོབ་

གཉེར་ཁང་ལོ་ ཤེས་ཡོན་ གསར་པོ་ 

དང་ དབང་ཆ་ ངོས་ཀྱི་ རྒྱལ་རབས་

ཀྱི་ རྐོམ་པོ་ཅིག་ ཨིན་བོ་ གསུང་

བཞེས་ འདིའི་ མ་འོངས་པོའི་ ཅུ༹་ལོ་ 

དྲང་བདེན་ དང་ ཁྲིམས་ལུགས་ཀྱི་ 

ཡར་རྒྱས་ཅུ༹་ བྱ༹ས་ཤད་ཀྱི་ གསུང་

བོ་ སྦད།ཁོང་གཞན་ དོན་ཆ༹ན་ཅུ༹་ལོ་ 

ཁྱབ་སྒྲགས་ གནང་བཞེས་ འབྲས་

ལྗོངས་ཀྱི་ མི་སེར་ཅུ༹འི་ དོན་ལོ་ 

བཟོ་ཤད་ཀྱི་ གསུང་བོ་ སྦད།འདེས་

རང་ གཅོ༹་བོ་ ཁྲིམས་དཔོན་ཀྱིས་ 

ཁྲིམ་ལུགས་ དོན་ཆ༹ན་ ངོས་ན་ 

ཁྱབ་སྒྲགས་ ཡང་ གནང་བོ་ སྦད།

འབྲས་མོ་ལྗོངས་ དཔང་བསྟོད་ འཆམས་ཀྱི་ གཟུགས་མཐུང་ 
བརྙན་པར་ སྒོ་ཕྱེ༹།

སྒང་ཏོག་ དབྱིན་ཟླ་ ༩ ཆེ༹ས་༣ཿ སྒང་

ཏོག་གི་ གཅུ༹ག་ལག་ཁང་ ཕོ་བྲང་ ན་ 

ལོ་ལྟར་ དཔང་ལྷ་གསོལ་ན་  གོ་

སྒྲིགས་ སྐྱབས་མཁན་ དཔང་བསྟོད་

འཆམས་ སྟོན་ཁར་ གཟུགས་མཐོང་ 

བརྙན་ པར་ གཅིག་ ཆེ༹ས་༤ ཉིན་ཆེ༹་ 

སྒང་ཏོག་གི་ བྷུ་ཊི་ཡ་ སྐད་རབས་ 

ཡར་རྒྱས་ ཆོ༹གས་པོའི་  མ་ཁྱིམ་ན་ 

སྒོ་ཕྱེ༹་ གནང་བོ་ སྦད། ལས་རིམ་འདི་ 

འབྲས་ལྗོངས་ ཡོངས་ཀྱི་ བྷུ་ཊི་ཡ་ 

ཆོ༹གས་པོ་ཀིས་  གོ་སྒྲིགས་ རྐྱབས་

པོ་ སྦད།ལས་རིམ་ འདི་ན་ དགོན་

གནས་ ལེ་ལག་གི་ བློན་པོ་ སྐུ་ཞབས་ 

བསོད་ནམ་ བླ་མ་ སྐུ་མགྲོན་ གཅོ༹་བོ་ 

ཁྲི་ན་ བཞུགས་པོ་ གནང་བོ་ སྦད།

ལས་རིམ་ལོ་ བཟུང་འབྲེལ་ གནང་

བཞེས་ བློན་པོ་ཀིས་ དཔང་ལྷ་

གསོལ་ དུས་སྟོན་ ཤོར་ན་ འབྲས་

ལྗོངས་ཀྱི་ མི་སེར་ ཡོངས་ལོ་ 

བཀྲ་ཤིས་ བདེ་ལེགས་ གནང་བོ་ 

སྦད།ཁོང་གི་ རང་གི་ གསུང་ཤད་ན་ 

དུས་རབས་ གསུམ་པོ་ལས་ རང་ ང་

ཅག་ མི་རིགས་ ཐམས་ཅད་ གཅིག་

མཐུན་ བྱ༹ས་ སྡོད་ ཡོད་པོའི་ གཏམ་ 

གསུང་བོ་ གནང་བོ་ སྦད། ཁོང་གི་ 

ཐམས་ཅད་ལོ་ རང་གི་ ལུགས་སྲོལ་

ཅུ༹་ལོ་ སྲུང་སྐྱོབ་ བྱ༹ས་སྟི་ བཞག་ 

དགོས་པོ་ ཞུས་བ་ ཕུལ་བོ་ སྦད། 

འདེས་རང་ ཁོང་གི་ ལོ་ལྟར་ ཕོ་བྲང་ 

གཅུ༹ག་ལག་ཁང་ན་ དཔང་བསྟོད་ 

འཆམས་ གནང་མཁན་ འཆམས་

དཔོན་ སློབ་དཔོན་ དང་ འཆམས་

དཔོན་ཅུ༹་ཀིས་ ཐུགས་འགན་ལོ་ 

དགའ་ཆུ༹ལ་ གནང་བོ་ སྦད།  ལས་

རིམ་ན་ ཆོ༹གས་པོའི་ ངོས་ལས་ 

དཔང་བསྟོད་ འཆམས་ གནང་

མཁན་ འཆམས་དཔོན་ སློབ་དཔོན་ 

དང་ འཆམས་དཔོན་ཅུ༹་ལོ་ བསྟོད་

བསྔགས་ ཡང་ གནང་བོ་ སྦད།

ལས་རིམ་ ན་ བློན་པོ་ མཉམ་པོ་ 

བྱང་ རྗོ༹ང་ཁག་གི་ རྗོ༹ང་ཁག་ གཅོ༹་

འཇི༹ན་ སྐུ་གཞན་ མར་ འགན་

འཇི༹ན་བོ་ཅུ༹་ སློབ་སྟོན་བ་ཅུ༹་ ཨོ་

ཨེས་དི་ གཞུང་ཞབས་ འགོ་བྱེད་

ཅུ༹་ ཆོ༹གས་པོའི་ མཐུད་མི་ཅུ༹་ 

དང་ ནོར་ བྷ་དུར་ སློབ་གྲྭ་ སྦོམ་

པོའི་ སློབ་ཕྲུག་ཅུ༹་ ཡོད་པོ་ སྦད།


